ՀԻՄՆԱՎՈՐՈՒՄ
«Սևան» ազգային պարկի ռեկրեացիոն գոտում հանրային լողափի կազմակերպման մասին» Հայաստանի Հանրապետության կառավարության որոշման նախագծի վերաբերյալ
1.Իրավական ակտի անհրաժեշտությունը (նպատակը) 

Ներկայացված նախագիծը մշակվել է հիմք ընդունելով «Բնության հատուկ պահպանվող տարածքների մասին» Հայաստանի Հանրապետության օրենքի 26-րդ հոդվածի առաջին մասի 3-րդ կետի, Հայաստանի Հանրապետության կառավարության 18 դեկտեմբերի 2008 թվականի «Սևան» ազգային պարկի և դրան հարող տարածքներում հողամասերի վարձակալության, կառուցապատման իրավունքի տրամադրման, քաղաքաշինական գործունեության իրականացման մասին» N 1563-Ն որոշման 10-րդ կետի և Հայաստանի Հանրապետության կառավարության 2011 թվականի  մարտի 3-ի «Սևանա լճի կենտրոնական գոտում կառուցապատման համար նախատեսված տարածքների գոտևորման նախագիծը հաստատելու մասին» N 177-Ն որոշման պահանջները և ի կատարումն ՀՀ վարչապետի 2015 թվականի ապրիլի 18-ի N01/24.6/[235809]-15 և 2015 թվականի մարտի 17-ին ՀՀ վարչապետի մոտ կայացված ՀՀ բնապահպանության նախարարության կողմից 2014 թվականի ընթացքում իրականացրած գործունեության հաշվետվության N24.6/[235809]-15 արձանագրության 3-րդ կետի 5-րդ ենթակետի հանձնարարականների:

Սույն որոշման ընդունումը նպատակ ունի «Սևան» ազգային պարկի ռեկրեացիոն գոտում հանրությանը հնարավորություն ընձեռել լողափից անարգել օգտվելու և հանգիստը կազմակերպելու համար:
2. Ընթացիկ իրավիճակը և խնդիրները


Նախատեսվում է «Սևան» ազգային պարկի ռեկրեացիոն գոտում կազմակերպել հանրային օգտագործման համար հանրային լողափ Ծովագյուղ համայնքի վարչական սահմաններում գտնվող տարածքից 9.0 (ինը) հեկտար հողամաս /լողափ N 8/: 

3. Կարգավորման նպատակը և բնույթը


Որոշման նախագծի ընդունումը հնարավորություն կընձեռի քաղաքացիներին «Սևան» ազգային պարկի ռեկրեացիոն գոտում կազմակերպել հանգիստ առանց լրացուցիչ ծախսերի:
4. Նախագծի մշակման գործընթացում ներգրավված ինստիտուտները և անձիք

Իրավական ակտի նախագիծը մշակվել է Հայաստանի Հանրապետության բնապահպանության նախարարության աշխատակազմի կենսառեսուրսների կառավարման գործակալության կողմից:
5. Իրավական ակտի կիրառման դեպքում ակնկալվող արդյունքը


Որոշման նախագծի ընդունման արդյունքում, հանրային լողափերի ստեղծումը կնպաստի հանրապետությունում զբոսաշրջության, տուրիզմի, սպորտի զարգացմանը և հանգստի կազմակերպմանը:
ՏԵՂԵԿԱՆՔ
«Սևան» ազգային պարկի ռեկրեացիոն գոտում հանրային լողափի կազմակերպման մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
«Սևան» ազգային պարկի ռեկրեացիոն գոտում հանրային լողափի կազմակերպման մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
ՏԵՂԵԿԱՆՔ
<<Սևան>> ազգային պարկի ռեկրեացիոն գոտում հանրային լողափի կազմակերպման մասին>>  Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին

<<Սևան>> ազգային պարկի ռեկրեացիոն գոտում հանրային լողափի կազմակերպման մասին>>  Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
